
БИРЛАМЧИ ТИББИЙ-САНИТАРИЯ ЁРДАМИ МУАССАСАЛАРИНИНГ ЭРКАКЛАР 
РЕПРОДУКТИВ САЛОМАТЛИГИНИ САҚЛАШГА ҚАРАТИЛГАН ФАОЛИЯТИНИНГ АЙРИМ 
ЖИҲАТЛАРИ
Тўраев Б.Ш.
НЕКОТОРЫЕ АСПЕКТЫ ДЕЯТЕЛЬНОСТИ УЧРЕЖДЕНИЙ ПЕРВИЧНОЙ МЕДИКО-
САНИТАРНОЙ ПОМОЩИ, НАПРАВЛЕННОЙ НА ОХРАНУ РЕПРОДУКТИВНОГО ЗДОРОВЬЯ 
МУЖЧИН
Тураев Б.Ш. 
SOME ASPECTS OF THE ACTIVITIES OF PRIMARY MEDICAL AND SANITARY CARE 
INSTITUTIONS AIMED AT MAINTAINING MALE REPRODUCTIVE HEALTH
Turayev B.Sh.
Тошкент тиббиёт академияси

Цель: анализ деятельности учреждений первичной медико-санитарной помощи, направленной на со-
хранение репродуктивного здоровья мужчин. Материал и методы: методом анкетирования изучена 
деятельность 94 семейных врачей и 178 медицинских сестер, работающих в учреждениях первичной ме-
дико-санитарной помощи, направленная на диагностику и профилактику заболеваний мужской репродук-
тивной системы. Результаты: изучение мнения семейных врачей и медицинских сестер, работающих в уч-
реждениях первичной медико-санитарной помощи показало, что мужчины обычно не обращаются к ним по 
поводу бесплодия. Большинство медработников считают, что мужчины мужское бесплодие встречается 
редко. Кроме того, медработники не обладают достаточными знаниями о причинах мужского бесплодия, 
что отрицательно сказывается на качестве работы патронажных медицинских сестер, которым сегодня 
доверяют охрану здоровья населения. Выводы: в учреждениях первичной медико-санитарной помощи нет 
возможности диагностировать мужское бесплодие. Деятельность семейных врачей и медицинских сестер, 
направленную на сохранение репродуктивного здоровья мужчин, невозможно оценить как высокую.

Ключевые слова: репродуктивное здоровье, мужское бесплодие, первичная медико-санитарная помощь, 
семейный врач, патронажная медсестра.

Objective: To study and analyze the activities of primary health care institutions aimed at maintaining male repro-
ductive health. Material and methods: Using a questionnaire, we studied the activities of 94 family doctors and 178 
nurses working in primary health care institutions, aimed at diagnosing and preventing diseases of the male reproduc-
tive system. Results: A study of the opinions of family doctors and nurses working in primary health care institutions 
showed that men usually do not turn to them about infertility. Most health care providers believe that male infertility is 
rare. In addition, health workers do not have sufficient knowledge about the causes of male infertility, which negatively 
affects the quality of work of visiting nurses, who are now trusted to protect public health. Conclusion: Primary health 
care facilities do not have the ability to diagnose male infertility. The activity of family doctors and nurses aimed at 
maintaining men’s reproductive health cannot be rated as high.

Key words. Reproductive health, male infertility, primary health care, family physician, patronage nurse.

Олиб борилган тадқиқотлар ривожланган дав-
латларда ҳам эркакларга репродуктив сало-

матлиги билан боғлиқ муаммоларни ҳал этишга қа-
ратилган тиббий ёрдамда узилишлар борлигини 
кўрсатади [1]. Олиб борилган тадқиқотлар бепушт-
ликка чалинган эркаклар аёлларга нисбатан икки 
баробар кам тиббий кўрикдан ўтишганини кўрсати-
шади [2-4]. Ҳозирги кунда аёллар тиббиётнинг бир-
ламчи бўғинида гинеколог маслаҳатини олишлари 
мумкин, эркакларга эса репродуктив муаммолар би-
лан мурожаат қилиши мумкин бўлган тиббиёт хо-
димлари етишмайди [2]. 

Россияда Репродуктив саломатлик марказига 
мурожаат қилувчиларнинг аксарияти (78%) қисми 
тиббий йўлланмага эга бўлмаган, улар қариндошла-
ри ёки танишларининг тавсияларига кўра бу тиб-
биёт муассасасига боришган. Мурожаат қилганлар-
нинг 22%и шифокор йўлланмасига эга бўлишган. 
Уларнинг асосий қисми узоқ вақт давомида тек-

ширишлар ва муваффақиятсиз даволаш курсла-
ридан сўнг уролог-шифокорнинг тавсиясига кўра 
Репродуктив саломатлик маркази шифокорлари қа-
булига келишган [7]. 

Буюк Британияда умумий амалиёт шифоко-
ри эркаклар репродуктив саломатлик муаммолари 
билан мурожаат қилиши мумкин бўлган бирламчи 
бўғин тиббиёт ходими эканлиги расман кўрсатиб 
ўтилган [5]. У ерда 97 % эркаклар умумий амалиёт 
шифокорига мурожаат қилишади, 3 % эса УАШ ёр-
дамини рад этишади [6]. Бепушт эркакларни қўллаб 
қувватлаш жуда ҳам муҳим, чунки улар аёллар син-
гари ўз кечинмаларини дўстлари орасидан, ижтимо-
ий тармоқлардан таскин берувчилар ва қўллаб-қув-
ватловчиларни қидиришга мойил эмас [8]. Умумий 
амалиёт шифокори оилаларга алоҳида ёндашиб, 
аёллар ва эркакларнинг ишончини қозониш орқали 
репродуктив муаммоларини ҳал қилишга ёрдам бе-
риши, оиланинг узоқ муддат давомида тиббиёт хо-

димларига мурожаат қилмасдан фарзандли бўлиш-
ни кутиш ҳолатларини олдини олишга қаратилган 
тавсиялар бериши мумкин [2].

Тадқтқот мақсади
Бирламчи тиббий санитария ёрдами муассаса-

ларининг эркаклар репродуктив саломатлигини 
сақлашга қаратилган фаолиятини ўрганиш ва таҳ-
лил қилиш. 

Материал ва усуллар
 Тадқиқотни олиб боришда бирламчи тиббий са-

нитария ёрдами муассасаларида фаолият олиб бо-
рувчи 94 та оилавий шифокор ва 178 та ҳамшир-
ларанинг эркаклар репродуктив касалликларини 
ташхислаш ва олдини олишга қаратилган фаолияти 
ва фикрлари саволнома ўтказиш орқали ўрганилди.

Натижалар ва муҳокама
Маълумки аҳолининг саломатлигини сақлашда 

бирламчи тиббий-санитария ёрдамининг аҳамияти 
катта. Ўзбекистон Республикаси Соғлиқни сақлаш ва-
зирлигининг 2021 йил 30 ноябрдаги 273-сонли буй-
руғининг 5-иловасига мувофиқ эркаклар бепушт-
лигининг ташхислаш ва даволаш стандарти бўйича 
госпиталгача бўлган даврда 1- жадвалда келтирил-
ган текширувларни олиб бориш талаб қилинади. 

Аммо келтирилган маълумотлардан кўриниб ту-
рибдики эркаклар бепуштлигини ташхислашда бар-
ча беморларда олиб борилиши керак ва муҳим бўл-
ган спермограмма таҳлили аҳоли биринчи мурожаат 
қиладиган бирламчи тиббий-санитария ёрдами му-
ассасаларида мавжуд эмас. Бу беморларни бирлам-
чи бўғинга мурожаат қилмасликларига, мурожаат 
қилганларини ҳам кейинчалик ташхислаш ва да-
волаш ишларини хусусий ёки ихтисослаштирилган 
марказларда давом эттиришига олиб келади. Бу эса 
ўз навбатида даволанаётган эркаклар билан теска-
ри алоқа ўрнатилмаслиги сабабли диспанцериза-
ция ва назорат қилиш ишларини сифатли ва самара-
ли олиб боришга монелик қилади.

Биз БТСЁ муассасаларида, хусусан Оилавий поли-
клиника ва оилавий шифокор пунктларида фаолият 
олиб бораётган ҳамшира ва оилавий шифокорларнинг 
эркаклар репродуктив саломатлигини сақлаш бора-
сида фикрлари ва олиб бораётган чора-тадбирларини 
ўрганишга ҳаракат қилдик. Бунинг учун 94 та ОШ ва 
178 та патронаж ҳамширалар орасида иш стажи, улар-
га фарзанд кўрмаётган эркаклар мурожаат қилиши, ҳу-
дудида эркаклар бепуштлигининг тарқалганлиги, хиз-
мат кўрсатаётган ҳудудида эркаклар бепуштлигининг 
асосий сабаби нима бўлаётганлиги, репродуктив сало-
матлигида муаммолар бўлган эркакларга қандай тиб-
бий ёрдам кўрсатишлари ва бундай ҳолатларни олдини 
олиш учун нималар қилиш кераклиги ҳақидаги очиқ ва 
ёпиқ саволлардан иборат саволнома ўтказилди.

Сўровнома қатнашган оилавий шифокорлар-
нинг ўртача ёши 43,7±2,8, ҳамшираларники эса 
31,4±2,3 ёшни ташкил қилди. ОШлар орасида эр-
каклар ва аёллар улуши мос равишда 19,1±4,0% ва 
80,9±4,0% ташкил қилди. Биз ўрганган ўрта тибби-
ёт ходимларининг барчаси аёллардан иборат бўлди. 
Иш стажи бўйича маълумотлар таҳлил қилинганда 

ОШ ларнинг ўртача иш стажи 16,8±2,1 йилни, ҳам-
шираларники эса 9,1±1,4 йилни ташкил қилди.

“Сизга эркаклар фарзанд кўрмаётганлиги саба-
бидан мурожаат қилишадими” деган саволга ОШ 
ларнинг 23,4±4,4% “ҳа” деб, қолган 76,6±4,4% эса 
йўқ деб жавоб беришган. Патронаж ҳамширалар 
орасида эса бу кўрсаткич мос равишда 1,7±0,9 ва 
98,3±0,9% ташкил қилади. Эркаклар бепуштлик ма-
саласида нима учун ОШ ва ҳамшираларга мурожаат 
қилмаслиги тўғрисида тиббиёт ходимларининг фи-
крларини ўрганганимизда 1 –расмда келтирилган 
натижаларни олдик 

1 –расмдан кўриниб турибдики тиббиёт ходим-
ларининг, айниқса ҳамшираларнинг аксарияти эр-
каклар репродуктив саломатлик масаласида му-
рожаат қилмасликларини асосий сабаб жинслар 
ўртасида фарқ деб ҳисоблашади. Шифокорларнинг 
11,1% ёрдам беришим мумкинлигини билишмайди 
деб ҳисоблашади. Бундан хулоса қилиш мумкинки, 
оилавий шифокор кам қисми бўлсада репродуктив 
саломатлигида муаммолари бўлган эркакларга маъ-
лум даражада ёрдам беришлари мумкин (p=0,007). 
Аҳолини бу ҳақида билмайди деган жавобни бери-
шлари эса ушбу масала бўйича патронаж ҳамшира-
лари эркаклар орасида кўпроқ тушунтириш ишла-
рини олиб боришлари кераклигини кўрсатади.

“Агар эркаклар фарзанд кўришда муаммолари бўл-
ганлиги сабабли Сизга мурожаат қилишса уларга қан-
дай ёрдам кўрсатасиз” деган саволга ҳамширалар 100% 
“ОП ёки ОШПдаги шифокорга мурожаат қилишла-
ри кераклигини айтаман” деган жавобни беришган. 
ОШларнинг эса 21,3±4,2% “Спермограмма топшириб 
келишини, шунга қараб маслаҳат беришимни айтаман” 
деган бўлса қолган 79,7±4,2% ТТБ, хусусий клиника ва 
ихтисослаштирилган марказларга йўналтиришини 
билдиришган. ОШлар спермограмма топшириб ке-
лишса ёрдам кўрсатишини билдиришган бўлсада ТТБ 
доирасидаги тиббиёт муассасаларида спермограмма 
таҳлили олиб борилмаслиги сабабли, репродуктив ти-
зимда ўзгаришлар эҳтимоли бўлган эркаклар табиий 
равишда хусусий ва ихтисослаштирилган марказлар-
га мурожаат қилишларига олиб келади. Бу ўз навбати-
да кейинчалик ОШ ва эҳтимолий бепуштлиги эркаклар 
орасидаги боғлиқлик узилишига олиб келади. 

“Эркаклар бепуштлигини тарқалганлигини қай 
даражада деб баҳолайсиз” деган саволга ОШларнинг 
26,6±4,5% кўп, 23,4±4,4%, унчалик кўп учрамай-
ди, 50,0±5,2% кам тарқалган деб жавоб беришган, 
ҳамшираларнинг берган жавоблари эса мос ҳол-
да 18,4±2,9%, 24,7±3,3% ва 56,9±3,7% ташкил қил-
ди. Бирламчи тиббий санитария ёрдамида фаолият 
олиб бораётган оилавий шифокор ва ҳамширалар-
нинг аксарият қисми эркаклар бепуштлигини субъ-
ектив баҳолаганда кам тарқалган деб ҳисоблашини 
кўрсатади. Бу ОШ ва ҳамширалар эркаклар репро-
дуктив тизими касалликларининг тарқалганлиги-
га бўлган қарашларини ўзгартириш кераклигини, 
акс ҳолда хизмат кўрсатаётган ҳудудда аҳолининг 
репродуктив саломатлигини сақлашга қаратилган 
самарали профилактик чора-тадбирларни амалга 
ошириш имкони бўлмаслигини кўрсатади.

Гигиена, санитария и  эпидем
иология

1 –расм. Эркаклар тиббиёт ходимларига нима учун мурожаат қилмасликлари ҳақида ОШларнинг фикрлари (%).

ОШ ва ПҲлар “Сизнинг ҳудудингизда эркаклар 
бепуштлигининг асосий сабаби нима деб ўйлайсиз” 
деган очиқ саволга ўзларининг фикрларини ёзиши 
сўралганда ОШларнинг 37,2±4,9% “билмадим” деб 
жавоб беришган бўлса, қолган 62,8±4,9% ЖЮЙК, ва-
рикоцеле, тепки каби касалликларни сабаб бўлиши 
мумкин деб кўрсатишган. ПҲ эса 84,8±2,7% билма-
дим деб жавоб беришган. Ушбу савол бўйича олин-
ган натижалардан ПҲ эркаклар бепуштлигининг 
хавф омиллари бўйича етарлича билимга эга эмас 
деган хулосага келиш мумкин. Бу ўз навбатида бу-
гунги кунда аҳоли саломатлигини сақлаш бўйича 
катта ишонч билдирилаётган патронаж ҳамшира-
ларининг репродуктив саломатликни сақлаш бора-
сида олиб бораётган ишларининг сифатига салбий 
таъсир кўрсатади. Буни олдини олиш учун ҳамши-
раларнинг тайёрлаш ва қайта тайёрлаш дастурла-
рига репродуктив касалликларни, хусусан эркаклар 
репродуктив тизими касалликларини профилакти-
касига қаратилган мавзу киритиш ва мавжудларини 
кенгайтириш мақсадга мувофиқ деб ҳисоблаймиз.

“Эркаклар бепуштлигини олдини олиш учун ни-
малар қилиш керак деб ўйлайсиз” деган очиқ са-
волга 28,7±4,7% ОШлар эркаклар тиббий кўрикдан 
ўтиб туришлари кераклигини айтган бўлса, қолган 
71,3±4,7% тиббий кўрик билан бир қаторда соғлом 
турмуш тарзига эътибор қаратиш, тартибсиз жин-
сий ҳаёт оли бормаслик каби бир неча профилактик 
чора тадбирларни санаб ўтишган. Патронаж ҳам-
шираларнинг эса аксарияти (59,5±3,7%) шифокор 
кўригидан ўтиши керак деган мазмундаги жавобни 
берган бўлса, қолганлари (40,5±3,7%) соғлом тур-
муш тарзига амал қилиш кераклиги мазмунида жа-
воб беришган. 

Хулоса
 БТСЁ муассасаларида фаолият олиб борувчи ОШ 

ва Патронаж ҳамшираларининг эркаклар бепушт-
лиги ва уни олдини олиш бўйича фикрларни ўрга-
ниш бўйича олинган натижалар асосида қуйидаги-
ларни хулосаларни қилиш мумкин. Эркаклар одатда 
бепуштлик масаласида ОП ва ОШПларга мурожаат 

қилишмайди. ОШ ва ПҲларнинг аксарияти жинслар 
ўртасидаги фарқ сабабли репродуктив касалликла-
ри бўлган эркаклар БТСЁ муассасаларига мурожаат 
қилмайди деб ҳисоблашади. Аксарияти ПҲлар эрка-
клар бепуштлигини кам тарқалган деб ҳисоблашади 
ва унинг асосий сабаблари ҳақида етарлича маълу-
мотга эга эмас. Бу ўз навбатида бугунги кунда аҳоли 
саломатлигини сақлаш бўйича катта ишонч билди-
рилаётган патронаж ҳамшираларининг репродук-
тив саломатликни сақлаш борасида олиб бораётган 
ишларининг сифатига салбий таъсир кўрсатади.

БИРЛАМЧИ ТИББИЙ-САНИТАРИЯ ЁРДАМИ 
МУАССАСАЛАРИНИНГ ЭРКАКЛАР 
РЕПРОДУКТИВ САЛОМАТЛИГИНИ САҚЛАШГА 
ҚАРАТИЛГАН ФАОЛИЯТИНИНГ АЙРИМ 
ЖИҲАТЛАРИ
Тўраев Б.Ш.

Мақсад: бирламчи тиббий санитария ёрдами му-
ассасаларининг эркаклар репродуктив саломатли-
гини сақлашга қаратилган фаолиятини ўрганиш ва 
таҳлил қилиш. Материал ва усуллар: тадқиқотни 
олиб боришда бирламчи тиббий санитария ёрдами 
муассасаларида фаолият олиб борувчи 94 та оила-
вий шифокор ва 178 та ҳамширларанинг эркаклар 
репродуктив касалликларини ташхислаш ва олдини 
олишга қаратилган фаолияти ва фикрлари саволно-
ма ўтказиш орқали ўрганилди. Натижалар: бирлам-
чи соғлиқни сақлаш муассасаларида ишлайдиган ои-

лавий шифокорлар ва ҳамшираларнинг фикрларини 
ўрганиш шуни кўрсатдики, эркаклар одатда бепушт-
лик ҳақида улар билан боғланмайдилар. Аксарият 
тиббиёт ходимлари эркакларнинг бепуштлиги кам 
учрайди, деб ҳисоблашади. Бундан ташқари, тибби-
ёт ходимлари эркаклар бепуштлигининг сабаблари 
тўғрисида етарли маълумотга эга эмаслар, бу эса 
ҳозирда аҳоли саломатлигини муҳофаза қилишга 
ишонган ҳамширалар ишининг сифатига салбий таъ-
сир кўрсатмоқда. Хулоса: бирламчи тиббий санита-
рия ёрдами муассасаларида эркаклар бепуштлигини 
ташхислаш имконияти мавжуд эмас. Оилавий ши-
фокорлар ва ҳамшираларнинг эркаклар репродуктив 
саломатлигинини сақлашга қаратилган фаолияти-
ни юқори даражада деб баҳолаб бўлмайди.

Калит сўзлар: репродуктив саломатлик, эрка-
клар бепуштлиги, бирламчи тиббий-санитария ёр-
дами, оилавий шифокор, патронаж ҳамшира.


